
REAMHRA
BUIOCHAS
A Chathaoirligh,

Gabhaim buiochas leat féin agus leis an gCoiste as an gcuireadh teacht in bhur lathair anseo
trathnoéna. Is mér an tacaiocht dom an tsuim leantnach a chuireann an Comhchoiste i gcursai
cearta teanga agus reachtaiochta teanga. T4 an phdirt ghniomhach ata 4 glacadh agaibh sna
cursai seo agus an diospdireacht a spreagann sibh fiorthdbhachtach, trath a dteastaionn
athmhachnamh ar chur chuige an Stdit i leith na Gaeilge.

TUARASCAIL BHLIANTUIL — LEARGAS GINEARALTA

Tugadh cuireadh dom anseo inniu chun priomhthorthai mo Thuarascala Bliantula, 2018 a chur
in bhur lathair agus aon cheisteanna ata agaibh a fhreagairt chomh maith, dar nddigh.

Fearacht oifigi ombudsman agus oifigi géillitlachta eile td an t-idirphlé a bhionn againn leis an
bpobal thar a bheith tabhachtach inar gcuid oibre. Bionn muid ag brath ar an bpobal chun na
deacrachtai a bhionn acu seirbhisi a fhail 6n statchdras i nGaeilge a chur faoinar mbraid. Minic
go maith réititear cuid mhaith de na deacrachtai aonaracha a bhionn ag daoine cé nach n-
éirionn linn gach deacracht a réiteach, go hdirithe nuair nach ann do dhualgas reachtuil
seirbhisi dirithe a chur ar fail i nGaeilge nd i gcdsanna nach dtagann comhlacht poibli faoi scath
Acht na dTeangacha Oifigiula. Is bunfhadhbanna iad sin a bhaineann leis an Acht féin agus a
bhfuil cuid mhaith plé déanta orthu roimhe seo. Tathar freisin ag brath ar thoil an Stait
caitheamh go cothrom le daoine a dteastaionn uathu a gcuid gné a dhéanamh tri Ghaeilge.
Ni aon amhras orm ach nach bhfuil an statchéras sach réamhghniomhach i soldthar na
seirbhisi sin agus go minic go mbaineann cra croi le bheith ag iarraidh cuid de na seirbhisi
poibli is bunusai a fhdil i nGaeilge.

Bhi lion na ngearan a rinneadh le m’OQifig le linn 2018 mdran mar an gcéanna leis an mbliain
roimhe sin, titim an-bheag 6 638 go 634. Bhain os cionn 90% de na gearain le cuig réimse faoi
leith: fordlacha i scéimeanna teanga, comharthaiocht agus staiseandireacht, freagra i mBéarla
ar chumarsaid i nGaeilge, comharthai bothair, agus fadhb le hisaid ainmneacha agus sloinnte
i nGaeilge. Thainig aon tritl de na gearain 6 dhaoine i mBaile Atha Cliath agus ceann as chuile
chuig cinn 6 dhaoine sna ceantair Ghaeltachta.



Aris, ghoill sé orm mar Choimisinéir Teanga, nach raibh ar mo chumas thart ar leath de na
gearadin a rinneadh liom a fhiosrd, de thoradh, den chuid is mo, gan dualgas a bheith ar
chomhlachtai poibli seirbhisi cuimsitheacha Gaeilge a chur ar fail.

Bhi an fhadbh maidir le husaid ainm agus sloinnte i nGaeilge go mér sa nuacht le deireanai.
Thagair mé sa Tuarascail chomh mishasuil is ata sé nach bhfuil cérais riomhaireachta roinnt
comhlachtai poibli in ann déileail le sinti fada go faill. Is cuid larnach de chéannacht an duine
a ainm. Ni sé miréasunach a bheith ag suil go ndéanfai solathar don mhéid sin i gcorais
riomhaireachta na gcomhlachtai poibli i ré theicneolaiochta na linne seo. T4 mé ar an eolas
faoi chinneadh a rinne an Coimisiun Cosanta Sonrai ar an abhar seo le deireanai agus an rialu
nach raibh dualgais cosanta sonrai a saru ag Feidhmeannacht na Seirbhise Sldinte nuair nach
raibh ar chumas a gcérais riomhaireachta sinti fada ar ainm duine a thaifeadadh. Tuigfidh sibh
nach dtagann cursai cosanta sonrai faoi mo dhlinsese agus mar sin nior mhaith liom aon
tuairim a thabhairt ar chinneadh an Choimisiuin.

An méid sin raite creidim go laidir nar choir gur ceist cosanta sonrai a bheadh anseo 6 thus
deireadh. Is dbhar i a bhaineann le husdid teanga oifigitula de chuid an Stait seo agus is ga go
ndéilealfai leis ar an mbealach sin. Léirionn an deacracht ata ann an tdbhacht go mbeadh an
t-abhar seo cuimsithe ag reachtaiocht teanga. Gan fordil reachtuil td sé soiléir nach féidir
glacadh leis go réiteofar an fhadhb seo go huathoibrioch né in imeacht ama. Ta sé trathuil
mar sin go scrudofai an cheist seo go mion agus Bille na dTeangacha Oifigiula ag teacht faoi
bhur mbraid go luath. T4 failte le cur roimh an bhforail a bhi sna ceannteidil ina leith seo ach
mar atd rdite agam roimhe seo creidim go dteastaionn i a threisiu. D’fhéadfai sin a dhéanamh
ach data cinnte a shocru le dli faoina gcaithfeadh cérais riomhaireachta ata in Usaid ag an
Statchodras a bheith in ann glacadh le sinti fada. Ni ga agus nior cheart go bhfagfai faoi
chomhlachtai poibli na datai sin a shocru.

Ar abhar gaolmhar ni mér chomh maith aghaidh a thabhairt ar an bhfadhb a bhionn ag daoine
a n-ainm i nGaeilge a Usaid nuair a bhionn na sonrai sin i mBéarla ar bhundoiciméid
chéannachta. Isfadhb leanidnach i seo agus ba cheart an deis ata ann réiteach reachtuil a fhail
ina leith a thapu anois.

IMSCRUDU RTE

T4 cur sios sa Tuarascail Bhliantuil chomh maith ar cheann de na himscruduithe is tabhachtai
a rinneadh i stair na hOifige; b’in an t-imscridu ar an gcraoltdir seirbhise poibli, RTE. D’eascair
an t-imscrddu seo 6 gheardn a rinne duine den phobal liom faoi easpa craoltdireachta tri
Ghaeilge a bhi le brath ar sheirbhisi craoltdireachta RTE. Léirigh an t-imscridu féin gur beagan
le cois céad uair an chloig de chldir theilifise Ghaeilge a craoladh ar RTE le linn 2017 i
gcomparadid le hos cionn ocht déag mile uair an chloig de chldir Bhéarla. Is ionann sin agus
pointe a seacht faoin gcéad agus is |éir, faraor géar, go bhfuil craoladh clar teilifise Gaeilge
beagnach caite i dtraipisi ar fad ag an gcraoltéir ndisiinta faoin trath seo. Cibé céard faoi aon
saru reachtaiochta is bocht an scéal é sin d’aon chraoltdir naisiunta; is é sin go mbeadh



céadteanga oifigiuil na tire fagtha ar lar ar fad beagnach 6 chraoladh teilifise an chraoltéra
chéanna.

Ba i seo an chéad uair a fiosriodh na foralacha reachtula teanga de chuid an Achta Craolachain,
2009. Sorcaionn na fionnachtana agus na moltai atd déanta agam fasach thabhachtach don
todhchai.

Chinn mé san imscridu go gcaithfeadh RTE réimse cuismsitheach clar Gaeilge a chraoladh ar
sheirbhis raidid agus ar sheirbhis teilifise an chraoltéra. Nuair a socraiodh an fhordil reachtuil
seo ba léir gurbh é toil an Oireachtais go mbeadh an Ghaeilge le feiceail agus le cloisteadil ar
sheirbhis teilifise agus raidid an chraoltéra nadisiinta. Socraiodh an dualgas sin agus
lanfheasacht ar rél TG4. Gan dabht td breithilnas i gceist le céard is bri le ‘réimse
cuimsitheach’ ach nuair ba Iéibhéal iosta ar fad an méid clar a bhi a chraoladh ar an tseirbhis
teilifise b’éasca a aithint nach raibh an dualgas @ chomhlionadh.

Ma chuirtear mo chuid moltai i bhfeidhm, mar a bheinn ag suil go ndéanfadh aon chomhlacht
poibli freagrach, beidh tionchar mér aige ar sholdthar na gclar teilifise Gaeilge san am ata le
teacht.

Sna mionna beaga amach romhainn beidh mé ag suil le tuarascail agus plean 6 RTE ar an
mbealach a dtabharfar faoi chomhlionadh na ndualgas reachtuil teanga seo. Is é comhlionadh
na ndualgas sin an t-aon slat tomhais a bheidh in Usaid agamsa agus mé ag tabhairt mo
bhreithitnais an leor na moltai a dhéantar in aon phlean a thagann ¢ RTE.

Trath ar eisiodh an tuarascail bhliantuil thagair RTE an athuair do na réimsi seirbhisi eile, idir
seirbhisi digiteacha agus ar line, a chuirtear ar fail i nGaeilge. Nil aon cheist ach go bhfuil
fiuntas le forbairt na réimsi sin ach déanaim an pointe go daingean an athuair nach laghdaionn
siad an dualgas ata ann maidir le craoladh réimse cuimsitheach clar teilfise agus raidié i
nGaeilge.

Ar nddéigh, ma thagaim den tuairim nach bhfuil moltai an imscridaithe a gcur i bhfeidhm go
sasuil ta i gceist agam tuarascail maidir leis an méid sin a chur faoi bhrdid Thithe an Qireachtais
i gcomhréir leis na clraimi atd leagtha orm.

IMSCRUDUITHE EILE

| measc na n-imscruduithe eile is suntasai a tugadh chun criche le linn na bliana ta ceann ar
an Roinn Talmhaiochta, a shocraigh poist a fhégairt in dha cheantar Gaeltachta gan aon
riachtanas Gaeilge a bheith luaite leo; an Roinn Tithiochta, Pleanala agus Rialtais Aititil as an
gCreat Naisitinta Pleandla, a bhi mar chuid de Thionsnamh Eire 2040, a fhoilsii i mBéarla



amhain; Comhairle Contae Chorcai as Google Translate a Usaid chun suiomh gréasain na
heagraiochta a aistriu 6 Bhéarla go Gaeilge; agus Amharclann na Mainistreach de thoradh
comharthaiocht a bheith ar neamhréir leis na rialachain. Ta tabhacht le gach ceann de na
himscraduithe seo astu féin 6 tharla gur bhain siad le neamhchomhlionadh gné éigin d’fhorail
teanga nar éirigh linn a réiteach trid an bprdiseas neamhfhoirmidil reitithe geardin a
fheidhmionn m’Qifig. Ach oiread le RTE scridéfar cur i bhfeidhm mholtai na n-imscraduithe
sin le linn na bliana seo.

FAIREACHAN

D’fhégair mé anuraidh ag cruinnit den Chomhchoiste seo go raibh mé ag cur deireadh leis an
bproiseas monatodireachta a bhi i bhfeidhm ag m’Oifig go dti sin, is é sin iniichadh ar
Scéimeanna Teanga aonaracha den chuid is md. Is mar thoradh ar mo Thrachtaireacht ar
Chéras na Scéimeanna Teanga, a léirigh go raibh Usdid & baint as an gcdras chun cingu agus
lagl a dhéanamh ar sheirbhisi tri Ghaeilge, a chinn mé an méid sin a dhéanamh. Mheas mé
nach mbeadh sé cui dom mar Choimisinéir Teanga acmhainni teoranta na hOifige a dhird den
chuid is mé ar chdéras atathar a fheidhmiu go fabhtach.

O 1ar na bliana seo caite chuir m’Oifig céras nua faireachdin i bhfearas lena ndéantar initichadh
ar:

e lion an bpost ata sainaitheanta ag Ranna Rialtais lena mbaineann riachtanas Gaeilge,

e Usaid na dteangacha oifigiila ar chomharthaiocht ag suiomhanna oidhreachta de
chuid Oifig na nQibreacha Poibli, agus

e cur i bhfeidhm gealltanas reachtuil a bhaineann le suiomhanna gréasain de chuid na
n-udaras aitiuil.

T4 suil agam an Tuarascail Faireachdin don bhliain 2018 a fhoilsit faoi cheann roinnt seachtaini
agus na torthai sin a chur faoi bhur mbrdid. Idir an da linn, tdim féin agus ar mbainisteoir
géillidlachta Eileen Seoighe brea sasta tuilleadh plé a dhéanamh ar an munla nua libh agus an
modh oibre a bhi againn.

Forbrofar an coras seo de réir a chéile agus ta i gceist agam tuarascail faireachain a fhoilsiu go
bliantuil feasta. Faoilathair nil aon udaras agam monatdireacht a dhéanamh ar chomhlionadh
aon fhoralacha teanga d’aon Achtachtdin eile seachas na cinn sin a bhaineann le hAcht na
dTeangacha Oifigiula. Creidim go gcuirfeadh sé go mér le mo chuid feidhmeanna da bhféadfai
aghaidh a thabhairt air seo agus an tAcht 3 leasu.

BILLE NUA

T4 tagairt déanta agam sa Tuarascdil Bhliantidil don mhoill atd ann le foilsid Bhille na
dTeangacha Oifigitla chun leasd a dhéanamh ar an Acht reatha. Té an tAcht ar an bhféd anois



le os cionn cuig bliana déag, agus dha bhliain caite 6 foilsiodh na ceannteidil is deireanai. Mar
sin féin ta muid ag fanacht go féill le foilsiu an Bhille. T4 na leasuithe a theastaionn pléite agus
athphléite faoin trath seo, ta bhur moltai féin curtha i lathair sa tuarascail a d’fhoilsigh sibh i
mi na Bealtaine 2018 agus is beag eile is féidir a ra faoin abhar nach bhfuil raite go minic
cheana. Nitheastaionn uaim ddéchas na éadochas a léiriu faoi fhoilsi an Bhille ag an trath
seo 6 tharla gur abhar i nach bhfuil aon smacht agamsa air. Is faoin Aire agus faoin Roinn atd
sé anois an Bille a fhoilsiu agus a achtu.

Glactar leis go coitianta go dteastaionn Acht nua go géar chun aghaidh a thabhairt ar na
feabhsuchain ata de dhith. Da fheabhas a bhionn aon reachtaiocht, ni leor i aisti féin. Nil aon
amhras ach go dteastaionn athrd dn mbun anios ar chur chuige an Statchérais chomh maith.
Nior cheart go mbeadh eagraiochtai stait ag féachaint ar an nGaeilge mar ualach né mar
dhualgas ata le comhlionadh go drogallach né le seachaint nuair is féidir. Ba cheart go
bhféachfai i gcénai le stadas a thabhairt don teanga agus a husaid a chur chun cinn in chuile
bheartas agus gniomhaiocht de chuid an Stait mas ann go bhfuiltear chun caitheamh Iéi mar
theanga oifigiuil atd ar comhchéim leis an mBéarla.



